
































































































































cTERMOMETROA =

I

5
!

EEEEEEEEREENEEEr .

KATALANARENEMUGAK

Cretas

ARITZ GALARRAGA

FRANTZIA

ARAGQ

Franja de
Ponent

&

[~

MURTZIA

KATALUNIA

Mediterraneoa

IPAR
KATALUNIA

)

BALEAR
UHARTEAK

D Katalan hiztunen lurraldea

44 » arGia 2009xo IRAILAREN 27A

ez han, ez hemen

Abuztu honetan, ez Hawaii ez Bonbai, Cretasen izan gara oporretan. Kasu, Greziako Kretan
ez, Teruelgo probintzian den Cretas (edo Queretes) herrian baizik, Matarrana (edo
Matarranya) izeneko eskualdean. Parentesi artekoa ikusita, igarriko zenioten zerbait
gertatzen dela han, nolabaiteko konfliktoa dutela, gurean ere (ipar zein hego) ezaguna dena:
bi hizkuntza dituzte. Konflikto hitza aipatu dut, nahita, eta hemen dator azalpena.

LEHEN ARGAZKIA. Cretas (Teruel)
eta Arnes (Tarragona). 618 biztanle
lehenak, 510 bigarrenak. Lau kilo-
metro eskas batetik bestera, ez dute
bestelako herrigunerik gertuago.
Cretas: bertako kaleetatik pasieran,
ultramarinos batera iritsiko zara,
egunkariren bat erosteko asmoz.
Erakusleihoan Heraldo de Aragin, E/
Pais, La Razon, Abe, juxtu-juxtu La
Vanguardia borboizalea. Aurrera
egin eta, bide guztien antzera, Erro-
mara ez, herriko plazara, Plaza
Espafiara aterako zara. Hantxe
duzu, ongi etorria egiteko, pintaketa
bat: Arriba Espafia. Kalean behera
segi, eta herria bitan banatzen duen
errepidea aurkituko duzu, Avenida
Generalisimo. Arnes: superrean
sartu zara, eguneko notiziak leitze-
ko intentzioatekin, eta hantxe ditu-
zu Avui, E/ Punt, juxtu-juxtu La
Vangnardia borboizalea. Paseatuko
zara, noski, herriko kaleetan zehar,
Lluis Companys, Onze de setem-
bre, Plaga Catalunyara ailegatu arte.
Bazter batean dago idatzia “Els
catalans no sé6n espanyols” —akaso
espainiar batek idatzia, bestela “no
som” idaztea baita logikoena—.
Hotel bat ireki berri dute, gainera,
herriaren tamainarekin alderatuta,



Ratalanaren mugak

Franja de Ponent

lzendapen horren baitan bil-
tzen dira Aragoiko lurretan
(Huesca, Zaragoza nahiz
Teruelen) dauden eskualde
katalan hiztunak. Lau dira
guztira: Ribagorga, Llitera,
Baix Cinca eta Matarranya.
50.000 inguru hiztun. Katala-
nak ez du ofizialtasunik, ins-
tituzioen aldetik inolako
babesik ez du jasotzen, eta
herritarrek ere baztertua
dute jarduera publikoan.
Eskoletan irakasgai gisa ikas
daiteke soilik. Beste hitz
batzuekin esanda: desager-
tzera kondenatua dagoela.

erraldoia. Tamaina horrexegatik
—eta beste gauza batzuengatik— ez
balitz, Israelek han jarritako etxe
zuri prefabrikatu bat dela imajinatu-
ko genuke. Hotel atarian, etengabe-
koa da bikote beltzaran klonikoen
sartu-irtena.

Bigarren argazkia

Cretas, atzera, bertan izan baikara
oporretan. Bandoak esnatu gaitu,
goizean goiz: “Se avisa de que se corta-
ra el agna ahora mismo”. Kontxo,
ibaian kendu beharko gaueko izet-
dia. Baina jendea ikusten duzu
kalean, adinekoak horietarik gehie-
nak, haur batzuk ere bai, eta zera
arraro batean ari direla entzuten
duzu, betiko kastillanoa ez den hiz-
kuntza batean. Kutioski, aurreko
egunean, lau kilometro eskas hara-

Goian, Teruelgo Queretes edo Cretas
herriko plaza eta kale bat. Ezkerrean,
Tarragonako Arnes herria. Lehenak
618 biztanle ditu eta bigarrenak 510.
Lau kilometro daude bi herrien artean.

go, Arnesen, entzun duzun hizkun-
tza berberean. Tabetnan sartu,
kafesnea eskatu, eta hantxe hurbil-
duko zaizu Tio Gerardo, adatr
jotzen. Kastillanoz hasiko zaizu,
zuk katalan traketsean ihatdetsi, eta
barkamena eskatuko dizu: “Es gue
pensava que ereu castellans”. Behin
solasa abiatuta, ausartuko zara zu
ere, eta galdera egingo diozu. Ez da
isilik geratzekoa: “Behin, kanpoan,
nongoa nintzen galdetu zidaten.
Erantzun nien katalana. Katalana,
zein herritakoa? haien arrapostua.
Quetretes (sic) herrikoa, nik.
Orduan ez haiz katalana, esan zida-
ten. Horrelaxe ikasi nuen nongoa
ez nintzen, behintzat™.

Ondorio bat

Bada ibaitxo bat, Algars deiturikoa,
Cretas eta Arnes, bi herriak bana-
tzen dituena. Sikua 0so, sasoi hone-
tan, egingo nuke oinez ere iragan
daitekeela. Baina, nago, ibaitxo
horrek dakarrena baino ur handia-
goek egiten dutela handi lau kilo-
metroko distantzia. B

Babeslea: IVAP
“IVAPen misioa da Euskadike Herri Administrazioetako pertsonak eta antolakuntza hobetzea, administrazio eraginkorragoa, efizienteagoa eta

elebiduna lortzeko asmoarekin, eta zerbitzu publikoko zenbait balio komun einarri hartuta. Horretarako, honako hauek egingo ditu:

o Euskadiko Herri Administrazioen zerbitzura dauden langileei etengabeko prestakuntza
eman eta langileak hautatu.

e Euskararen erabilera administrazioan normalizatu dadin sustatu.

* [tzulpen ofizialak eta lege- eta administrazio-arloko euskarazko terminologia.

e Hizkuntzari, legeari eta antolamenduari buruzko aholkularitza, eta antolaketa eta
kudeaketaren inguruko ikerkuntza.”

Bero-beroan

Andra Mari Zuriaren
plazan dantzan

PATXI GAZTELUMENDIK bere bloge-
ra (www.larrabetzu.org/gaztelu-
mendi/?p=1012) ekarri du Gas-
teizko FEuskara Zetbitzuak
egindako bideoa. Andra Mari
Zuriaren plazan lauzpabost lagun
elkartu eta erdi-erdian dantzan
hasi dira euskaraz abestuz. Begira
daudenek barretxoak eta aurpegi

ONINTZA IRURETA

arraroak jarri dituzte. Gero eta
jende gehiago ari da dantzan. Aur-
pegi arraroak gero eta gutxiago
dira, eta publikoan dauden batzuek
aldakak mugitzea ezin dute saihes-
tu. Hitza hartu. Te toca kanpainaren
barruan egin du ekitaldia Euskara
Zerbitzuak. Hara Gaztelumendik
bideoa dela-eta egindako hausnar-
keta: “Euskararen inguruan aspal-
dion oso ideia estatiko, kotrekto
eta ez 0so ausartak ikustera ohitue-
gi gaituzte euskaltegi/aekademieta-
ko buruek, hizkuntza apolitikako
arduradunek edo telebista ezberdi-
netako aurkEZleek. Gasteizeko
irudi hauek baina, zer pentsatua
eman didate... ez dute beste mun-
duko ezer asmatu ziurrenik...
baina hizkuntza zelan sentitzen,

zelan bizi, zelan goza dezakegun
adierazten du... bere apalean”.

Manifestazioa
ofizialtasunaren alde

KONTSEILUAK eta Euskal Konfedera-
zioak urriaren 24rako egin dute
deialdia. Hizkuntza-politika ansarta
garatzeko euskarari lege-geriza. Euskara
hizkuntza ofiziala lelopean, Baionan,
17:00etan izango da manifestazioa.

Nazio Batuak
Frantziari kontu eske

NAZIO BATUEN ERAKUNDEAK biga-
rren aldiz eskatu dio Frantziako
Estatuari Umeen Eskubideen
Hitzarmenaren 30. artikuluari jarri-

tako oharra kentzeko. Hitzarmena,

N I I

Honelako albisteak egunero irakurtzeko, jaso hati@ DOAN e-postaz:
www.argia.com/harpidetza_haria.php

TALATAN

Paradisu fiskalak ezabatu edo erreskatatu?

Munduko herrialde aberatsenak biltzen dituen G-20ko Gobernuek, solemnitatez
iragarri zuten Londresen, apirilean, “banku sekretuaren garaia amaitu” dela.
Esaldi horrek esan nahi zuen “hirukia” deiturikoa (ihes fiskala, banku sekretua
eta finantzak ez gainbegiratzea) bideratuko zutela Ogasunen arteko informazio
trukaketara. Horrela, jakintzat ematen zen gobernuek 40 leku baino gehiagotan
dauden paradisu fiskalen kontra borroka hasiko zutela azkenean. Partikularrenak
diren 8,2 bilioi (“b“rekin) euro xurgatzen dituzten paradisu fiskalak dira zergetan
178.000 milioi euro sortuko lituzketenak, Tax Justice Network-en arabera. Hau
da, munduko BPGaren %13, ELGAren esanetan.

Hankak lurrean, paradisu fiskalek ukiezin izaten jarraitzen dute. Zertxobait
hirmoldatzeko itxura egin dute, baina legitimatzen jarraitu ahal izateko, horrela
dio Juan Hernandez Vigueras adituak bere azkeneko lanean: Al rescate de los
paraisos fiscales: la cortina de humo del G-20 (Paradisu fiskalak erreskatatu: G-
20aren kezko gortina). G-20a paradisu fiskalak erreskatatzera etorri da, beren
herrialdetako zergetatik ihes egiten dutenen lana erraztera, bildutakoa murriztuz.
Hartara, paradisu fiskalek itzalean eta kontrolik gabe dagoen bankari ostatu
ematen jarraitzen dute, banka horrek banatu zituen hipotekak eta aktibo toxiko-
ak inbertsio banka handiaren azpian mozorroturik, zergadunen kontura erreska-
tatu behar izan zen inbertsio bankaren azpian, hain zuzen. Paradisu fiskalek
jarraitzen dute balio izaten drogatik, zurien tratatik, arma trafikotik eta abarretik
datorren diru zikina garbitzeko. Paradisu fiskalak ezabatzeak, justua, gizatiarra
eta solidarioa ez den ekonomiaren erantzule den banka eta finantza eredua alda-
tzea eskatzen du.

Jl«vfwv Moy Arrbji

besteren artean, haurren hizkuntz
eskubideez ari da eta Frantziak oha-
rra jarri zion 30. artikuluari esanez,
herritar guztien eskubideak frantse-
sak baino ezin berma ditzakeela.
Deklarazioa 140 estatuetatik hiruk
ez dute onartu: Turkiak, Omanek
eta Frantziak.

Koldo Almandozek Berran esanak:

“Euskal zinemarena etiketa gehie-
gizko bat da. Gustatzen zaigu pen-
tsatzea industria bat dugula, eta ez
dakit zenbat film egin ditugula,
baina ikusten ez dena da talentu
falta handia daukagula, eta ez gare-
la kapaz urtean produkzio minimo
eta serio bat egiteko, eta benetako
munduan lehiatzeko (...) Beldurra
ematen digu benetako merkatuan
lehiatzeak, talentua falta delako.
Denean onak garela uste dugu eus-
kaldunok. Eta ez da egia. Gauza
asko dugu ikasteko. Zinema indus-
tria bat sortu eta Queens auzoko
biztanleen erdia gara. Iruditzen
zaigu egin litekeela Basquewood
bat. Ez gara batere autokritikoak”.

“Non dago Jon?”, galdera logiko eta ezinbestekoa

A\E WA= 18az geroztik desager-
tua dago Jon Anza eta ez da haren
inolako arrastorik ageri, desagertu
politikoen inguruan gertatu ohi den
moduan. Anzak 21 urte pasatu zituen
espetxean eta 2005ean Ahetzera
(Lapurdi) jo zuen bizitzera, Hego Eus-
kal Herrian bere burua jazarria ikus-
ten zuelako. Iragan apirilaren 18an
Baionan trena hartu zuen goizeko
7Tetan, Okzitaniako Tolosara jo
asmoz. Hor galdu zen bere arrastoa.
Handik egun batzuetara, ETAk iraga-
rri zuen Anza bere militantea zela eta
Tolosan hitzordua zuela berarekin,
honek zeraman diru kopurua jasotze-
ko. Aldi berean, jakinarazi zuen Anzak
igarria zuela polizia bere atzetik
zuela. Ezaguna da, halaber, donostia-
rrak gaixotasun larria zuela. Horra
hor Jon Anzaren desagerpenaren
arrasto nagusiak.

Datu horiekin ezin da inolako hipo-
tesirik baztertu, baina gisa horretako
beste desagerpen batzuetan oinarri-
tuta, hipotesi nagusienak Frantzia
edo Espainiako estatuen estoldetara
darama. Espainiako barne ministro
Alfredo Perez Rubalcabak segurta-
sun indarrak Anzaren bila ari zirela
aipatu zuen, baina ETA ere bai: Anzak
diruarekin alde egin zuela iradoki
zuen. Joseba Egibarrek, irailaren
hasieran ezusteko adierazpenak egin
zituen, Rubalcabari polizia frantsesak
Anza atxilotu ote zuen argitzea eska-
tuz. Bitartean, “Non dago Jon” leloa
buru, bere desagerpena salatu eta
argipenak eskatzeko manifestazio
ugari egin dira, azkena iragan larun-
batean Donibane Lohizunen.

1AM datu urriekin bakoitzak egingo
du bere hipotesia, baina kontrakorik
erakusten ez den bitartean, Jon Anza

desagertutako herritar bat da eta
agintariek bere desagerpena ikertu
beharko lukete. Ez da horren zantzu
handirik, aldiz. Aitzitik, bere argazkia
eta “Non dago Jon” leloaren erabilera
debekatzen ari da Ertzaintza, zuzenbi-
de estatuaren ikuspegitik inongo zen-
tzurik ez duen jokaerarekin. Badirudi
Anza ETAko kidea dela, baina hala iza-
nik ere, bere desagerpena argitzeko
eskatzea erabat zentzuzkoa eta legez-
koa beharko luke. Ezin da ulertu bere
argazkiz egindako aldarrikapen horrek
zertan irain ditzakeen ETAren biktimak
edo zertan izan daitekeen terrorismo-
aren apologia. Terrorismoari kalea
kentzearen argudio horren pean, PSE-
PP itunari ondo datorkion ia edozer
erabiltzen ari da Ertzaintza errepresio
molde gogor honetan, giza eskubi-
deen zaintzatik begiratuta, ezin modu
baldarragoan.

ENEYAEEikuspegitik ezin
pozik egon Herrizaingo Sailaren politi-
ka honekin, baina presoen gaia sos-
tengu politikoaren eremutik jorratzen
duenak akaso badu pozik egoteko
arrazoirik. Azken urte luzeetan inork
gutxik jokatu du hain baldar gizartea-
ren zati handi batentzat sentiberata-
sun berezia duen gaiarekin. Presoeki-

{

ko elkartasunak baditu —gutxienez— bi
ikuspegi sendo. Batak sostengu eta
elkartasun politikoa islatzen du eta
nagusiki ENAMeko erakundeetatik
dator. Besteak, presoen eta haien
senideen eskubideekiko begirunea
aldarrikatzen du, eta euskal gizartea-
ren gehiengoak modu askotan aldarri-
katu du.

Bi ikuspegi horiek hedatzeko zailta-
sunak izan dituzte azken urteetan,
hainbat arrazoirengatik seguruenik:
batetik, Estatuak “dena da ETA" estra-
tegiarekin preso usaina zuen oro
gogor kolpatu duelako eta, bestetik,
ETAren jarduerak ez duelako ezker
abertzaleko pertsona eta erakunde
askok jasaten duten jazarpenarekiko
elkartasuna laguntzen. Eta gatazka
luze baten ohiko higadura bera ere
zama da erresistentzia klabean ari
denarentzat.

Tira, Aresen jarrerak balioko duela
PSE-PP koalizioak ordezkatzen duena
trinkotzeko, baina presoekiko sosten-
gu politikoa ere trinkotzen laguntzen
du eta elkartasunaren esparrua
berraktibatzen ere bai, aipatutako
arrazoiez gain, Aresen jarrera honetan
adierazpen askatasuna eta giza esku-
bideen defentsa ere nabarmen eraso-
tzen direlako.

Panafrikanismoaz

oroituz Nkrumah-ren

100. urteurrenean

Afrika osoa egitura politiko bakarrean biltzeaz orain baino
gehiago hitz egiten zen hango herrialdeak independentziara
iritsi berritan. Geroztik panafrikanismoa aldika esnatzen da
eta aldika lozorroan galtzen. Duela mende bat sortu zen
Kwame Nkrumah geratu da haren ikur historiko.

MUHAMMAR GADAFI-K 1999AN
Afrikar Batasuna (AB) aldarrikatu
zuenean, ordura arte Afrikaren
Batasunerako Erakundeari (ABE)
izenarekin batera izaera aldatzeko
itxaropenez egin zuen. Kontinente
osoaren egituraketa lortzeko jauzia
nahi zuen Gaddafik, 1965an era-
kunde beraren beste biltzar batean
Kwame Nkrumah Ghanako presi-
denteak egin nahi izan zuen tamai-
nako keinua. Baina hutsetik askoz
haratago ez ziren iritsi, ez bata eta
ez bestea.

Panafricanisme: de Nkrumah a Kad-
hafi dossierra plazaratu du Afrigue-
Asie hilabetekariak. Frantsesezko
kazeta hau urte luzez Afrikako
mugimendu aurrerakoien erreferen-
tzietako bat zen Simon Malley-ren
zuzendaritzapean. Malley (1923-
2000) kulturaz judua zen eta jatottiz
egiptoarra. Gamal Abdel Nasserren
kolpea lagundu zuen 1952an eta
geroztik Kairoko gobernuak ordez-
karitza lanetan erabili zuen.

1969an Frantziara joanik, infor-
mazio tresnak sortzeati ekin zion,
tartean lehenik Africasia eta gero
Afrigue-Asie deitu zena, orduan
sasoian zeuden indar antikolonialis-
tei eta oro har Hirugarren Mundua-
ren aldeko mugimenduei oihartzu-
na eskainiz. Afrikaren bilakaeraren
gakoak barnetik ezagutu dituzte.

Irailaren 21ean ziren 100 urte

Kwame Nkrumah sortu zela.
Orduan Urrezko Kosta deitzen zen
Ghanan sortua, seminario katoliko-
tik pasa ondoren, Amerikako Esta-
tu Batuetan egin zituen unibertsita-
te ikasketak. Gaztaroan AEBetan
eta Britainia Handian egin urteetan
ezagutu zituen panafrikanismoaren
teorikoen ideiak eta baita marxiste-
nak ere.

Ghanara itzulita, britainiarren aut-
kako mugimenduan hasi eta laster
azaldu zen buruzagien artean, poli-
tikan bezala sindikalgintzan. Con-
vention People’s Party fundatuta,
Nkrumah famatu egin zen gidatzen
zituen greba, boikot eta bestelako
mobilizazio baketsuengatik.

Kartzelan zegoela irabazi zituen
1951ko lehen hauteskundeak eta
1952an izendatu zuten lehen minis-
tro. Ondoko urteetan saiatuko zen
mamitzen sozialismo afrikarra dei-
tzen zuena ordurako inguruko
herrialdeak baino garatuagoa zego-
en Ghanan. Eta nazioarte mailan
panafrikanismoa aldarrikatu zuen,
mende erdi lehenagotik diasporako
afrikarren artean landutako ideia.

Agintea hartu berritako lilurak las-
ter hasi ziren ximeltzen. Kolonialis-
ten hatzaparretatik eskapatzea ez
zen erraza. Herrialdea industrialtzea
ere ez. Sindikatuekin haserretu zen.
Zergak handitu behar izan zituen.
Protestak gero eta handiagoak

Time astekariaren artxiboetako argazkian
ageri da Kwame Nkrumah, Ghanako
presidente izana eta panafrikanismoaren
ikurtzat ohoratzen dena. 1966an, kolpe
militar batek lehendakaritzatik kendu baino
urtebete lehenago, afrikarrak ohartarazi
zituen kontinentearen batasuna emeki egin
behar zela ziotenez: “Berandutzeak gure
arteko ezberditasunak handiagotuko ditu
eta neokolonialismoaren sarean
harrapatuko gaitu. Kontinentearen
askatasunerako lasterketa betirako galtzea
eraginen digu”. Argazki txikikoa Ali-Ben
Bongo da, Gaboneko presidente berria, 42
urtez agintean egon den haren aita Omar
Bongoren lekuan jarri dena, adituen ustez
Parisko gobernuarekin estu loturik dena.
Bongotarrak dira Nkrumahren ifrentzua,
indar kolonialen eskumakilak.

ziren, lehendakariaren bakardadea
bezala. 1966ko otsailean, Txina eta
Vietnamera joana zela bixitan, mili-
tarrek estatu kolpea eman zioten,
CIAren laguntzarekin.

Urte bete lehenago, Ghanako
Akra hiriburuan, ahalegin berezia
egin zuen Nkrumahk Afrikar bata-
sunari irakinaldi berria ematen. Han
ziren, besteren artean, Gamal Abdel
Nasser, Haile Selassie, Seku Ture,
Julius Nyerere eta Afrika askatu
berri haren apostolutzat aipatuak
izan diren gehienak. Baina Nkru-
mahren proposamenak ez ziren lege
bihurtu. Afrikar Batasuna estatuen
arteko erakunde lausotu baten
hezurduran geratu zen galduta, hala
diote oraindik panafrikanismoa
aldarrikatu beharreko asmoa dela
uste duten Afrigue-Asiekoek.

Afrika ahoan baina ez sakelean
Nkrumahk Africa must unite (Aftikak
batu behar du) liburu manifestua
idatzi zuenerako panafrikanistak
zatituta zeuden Afrikako Estatu
Batuak antolatu behar zirela uste
zutenen eta urrats laburragoz aitzi-
natu behar zela uste zutenen artean.
Hauentzako haiek iraultzaile ezket-
tiarrak ziren eta lehenengoentzako
bigarrenok neokolonialisten kola-
boratzaileak.

Gauza batean historiak eman dio
arrazoi Nkrumahri: egitekoa azkar



egin behar zela, gainerantzean kan-
poko presioek beren fruituak eman-
go zituztela eta Afrika isolamendu-
ra eta bazterketara kondenatua
izango zela.

1970tik aurrera panafrikanismoa
gero eta gehiago bihurtu zen aginta-
rien buruhausteen bigarren mailara
mugatutako gaia, eten gabe hitzal-
dietan lehen planoak aipatua izaten
segiko zuen arren. Herrialdeen arte-
ko tirabirak ugaritzeaz gain, 1980tik
aurrera Amerikak eta Europak poli-
tika neoliberalak indartu zituzten
mundu osoan. Azken hiru hamat-
kadotan Afrikan gertatu diren gerra
eta sarraskiak nekez aurrikusiko
zituzten amesgaiztoetan ere antzi-
nako ekintzaile antikolonialistek.
Eta kontinentea txirotasunaren eta

kanpo zorraren leizean murgildu da
zintzurreraino.

Afrikako Estatu Batuak izan behar
zutenen ordez eskualdekako itunak
ugaritu dira. Kritikoek diotenez,
hitzezkoak dira itunok beste ezer
baino, eta horrela badira herrialdeak
bi, hitu eta baita lau eskualde maila-
ko itunetan sarturik daudenak.

Balio izan ote dute ahalegin
horiek? Nounvel Afrigue-Asiek dio,
penaturik, aurrerapen zehatzetan ez
direla mamitu: Grandes ambitions et
petits moyens (Helburu handiak, bitar-
teko txikiak). Hasteko, herritarren
Afrikan barnako mugikortasunean
gutxi aurreratu da. Muga adminis-
tratiboak zertan diren irudikatzen
duten pare bat zertzelada ikusi:
Senegaleko herritar batek Kenyara

joan nahi izanez gero Britainia Han-
diak Dakarren duen enbaxadan
eskatu behar du bisa; eta keniata-
rrak Senegalera jo nahi badu Fran-
tziaren Nairobiko enbaxadan.

Afrika erabat zokoratua dago
mundu mailako merkataritzan, sale-
rosketa guztien %2 baino ez da afti-
karrekiko. Baina kontinente ba-
rrukoak ere blokatuta daude
azpiegiturarik ezagatik.

Une honetan hiru proiektu nagusi
daude eraikitze bidean Afrika bar-
neko merkataritza suspertuko dute-
lakoan. Batetik Nigeria eta Kame-
run batuko dituen 400 kilometroko
autopista, Afrika ekialdetik mende-
baldera zeharkatuko duen Momba-
sa-Lagos ardatzaren barruan. Biga-
rrenik, Burundi, Ruanda, Uganda,
Kongo eta Kenyako sare elektriko-
ak lotuko dituen eskema berria, 800
kilometrokoa. Hirugarrena, Nige-
riatik Nigerren barrena Aljeriaraino
helduko den gas-hodia, 2.300 kilo-
metro tartean Sahara zeharkatuz,
2015 edo 2017rako egunean 20 edo
30 milioi metro kubo gas garraia-
tzen eduki nahi dutena.

Panafrikanismotik zer geratzen
da? Batzuek Muammar Gadafi ikusi
dute amets hura gauzatu lezakeen
gizontzat eta libiarrak bera Kwame
Nkrumahren oinordekotza aldarri-
katu du. Baina asmo handi hartara
hurbiltzeko lanean bateko eta beste-
ko nazionalismoak toreatu beharko
ditu, potentzia kolonialen presioak
orekatu, mundializazio neoliberalari
aurre egin, garapen maila oso ezbet-
dinetan bizi diren herriak uztartu...
eta afrikarren gehiengoarentzako
lider onargarri bilakatu. B

tenasen euria jaits ahala ati zuen
arrastirian, Syntagma plazaren
eskuineko karrika txikiko libutu-
dendan aterbetu ginen alaba eta
biok. Erakuts mahaietarik genbil-
tzan, nagi eta izpirituak behingoz huts.
Saphoren olerki fragmentatuen oinarriz-
ko hizkuntzazko bilduma bilatzen nuen
nik, arrakastarik gabe. Ordez, jada noiz-
tenka irakurtzen dudan Rea Galanaki
poeta anderearen Pozzata lana eskuratu
nuen. Gustatzen zait arkeologo itsuen
paragrafia zirilikoak deszifratzea eta erra-
nahiak zinez zulatu baino asmatzea.
Halako batean azal leun tirriagarriare-
kiko liburu bat begimendu nuen. Egilea-
ren izena iragartzen saiatu eta alabari
harroki hurbildu nintzaion: “So’ixu,
Simone de Beauvoiren 1964eko elabe-
rriaren itzulpena’uxu, Une mort trés douce
preseski”. Soa uher beha zegokidan,
normalean 1986an zendu
idazlea ez nuela asko estima-
tzen erantsiz. Egia zuen, ezen
duda-mudari nenbilelako
bereziki Bigarren Sexna ikerke-
tan edonori lesbiana izateko

A

Hortefeux Barne ministroaren

trek uko egin zionerainoko gertakariak
herrokatzen ziren. Arratsaldeko alferta-
sunean, zer nahi pentsatu arren, gaur
egun pertsonaia horien trakako zenbai-
ten falta nabaritzen zela nerasan neureki-
ko. Intelektualak neoliberalak dira
gehienbat eta gobernuen ekintzak sala-
tzen dituztenei pantailetako leihoak
hersten zaizkie.

Parosen ginelarik e Monde egunkaria-
ren lehen orrialdean Frantzian garatu
polemikaren berri ukan genuen: Horte-
feux Barne ministroaren deklarazio arra-
zistek sutzen zituzten bazterrak. Oroitu
nintzen orduan Anne Marie Garat adis-
kideak izkiriatu eta kazeta berari bidali
baina publikatu ez zioten artikuluaz.
2008ko martxoaren 9an Hortefeux-taz
ari zen, itxura aimable, drile, charmant
baten azpian nolako immigrazio politika
latza ematen zuen aztertzen. Jendarteak
betazalak apaltzen dituenean
galtzera uzten duena deitora-
tzen zuen, Hannah Arendt-ek
zehaztu “gaitzaren osagarti
arrunta’ aipatuz testua buka-
tzean.

jaidurari xendra moztu ziola-

deklarazio arrazistek sutzen zituzten

Ez zen horrelakorik gerta-

ko. Baina Maulen emazte zai-
nart eta hondarrean malerusa-

bazterrak. Oroitu nintzen orduan Anne

tuko Sartre eta de Beauvoiren
denboran. Aho zabalak ziren

ren autobiografia irentsi nuen,

Marie Garat adiskideak izkiriatu eta

eta engaiatuak, gabetuenen

Atenasen ahurrean neukan
greziarrezko evol moAv

kazeta berari bidali baina publilzatu

alde, doi bat naifak. Fillonek

yAvkol ©avotol hau barne.
Sartrerentzat nola, ederrena
niretzat ere, agian gure ama
ospitalean hiltzen zihoan hila-
bete apurretan leitu nuelako.

Hiru aldiz gurutzatu
genuen Grezian Castor-en
itzala. Santorini uhatrtean, Sartrerekin
egin zuen oinezko hauts-bide berdina
zapaldu genuen Thiratik Oiara kaldeira
bolkanikoaren gainaldetik. 1937an bela-
ontziak Ammoudiko portuan abandona-
tu zituen eta zanpa-zanpa joan ziren ilu-
nabatrez Thiraraino, han baitzuten
hotela. Ukigarri zitzaigun eguzkipean
pizti haien hatzetarik ibiltzea. Bigarren
aldiz, Naxosen geundela TV5 katean
ikusi genuen itunez finkatu bikote entzu-
tetsuaz bildu telefilma. Nobel sariari Sar-

ez zioten artikuluaz

berak sostengatu Hortefeu-
xen kontra dagoeneko show-
biz-eko izarrak baizik ez dira
oldartzen, Guy Bedos eta
Josiane Balasko adibidez. Isil-
tasuna dabil letroetan, auzita-
ra daramatzate ziberpaperak
boterearekiko kritikoegiak
direnean eta populuak larderiaz eta poli-
ziaz setiaturik datxizkate. Politikaren
zero gradura iritsiak garela lerrake
Roland Barthes zenak.

Tkusgarria zen euria Plakako karrike-
tan bezain Monastiraki zein Omonia
plaza kosmopolitetan. Mirakulua. Simo-
ne de Beauvoiren eleberriarekin jalgi
ginen, Saphoren eresia elebidunen obra-
txoa etxean neukala baimendurik, Sartre
laster ahantziko eta Castor oraindik bizi-
ko zela segur. M

